МИНИСТЕРСТВО ЗА ТРУД И СОЦИЈАЛНА ПОЛИТИКА
ПРЕДЛОГ НА ЗАКОН 
          за изменување   на Законот за плата и други надоместоци на  избрани и именувани лица во Република Македонија  
Скопје, октомври 2012 година
ВОВЕД:
I.ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Прашањата во врска со платите во Република Македонија и другите надоместоци се уредени со Законот за исплата на плати во Република Македонија ("Службен весник на Република Македонија" бр. 70/94, 62/95, 33/97, 50/2001, 26/2002,  46/2002, 37/2005 , 121/07, 161/08,  92/09, 97/10 и 11/2012), Законот за плата  и други надоместоци на  избрани и именувани лица во Републиката ("Службен весник на Република Македонија" бр. 36/90, 38/91, 23/97, 37/05, 84/05,  121/07, 161/08,  42/10, 97/10 ,  162 /10 и 11/12 ) и други закони. Со предлогот на Закон за изменување на Законот за исплата на плати  во Република Македонија е предвидена можност за одлагање на  корекцијата на правото на пораст на платите за 5% од декември 2012 година за  декември 2013 година. Предложените измени се со цел да се обезбеди усогласување на Законот со планираните средства за плати во јавниот сектор за 2013 година. 

Соодветно на овие измени се предлага измена и на Законот за платите и другите надоместоци на избрани и именувани лица во Република Македонија, заради усогласување на платите со планираните средства за плати во Буџетот на Република Македонија за 2013 година,  и со предложените измени во Законот за исплата на плати во Република Македонија, односно со утврдениот процент за корекција на платите. 
Наведените причини ја наметнаа потребата од донесување на овој закон.
II. ЦЕЛИ,  НАЧЕЛА И ОСНОВНИ РЕШЕНИЈА 
Со донесувањето на Законот,  ќе се овозможи  исплата на платите на избраните и именуваните лица опфатени со Законот во рамките на планираните буџетски средства. 

Законот се заснова на истите начела на кој е заснован  Законот кој се менува. 

Законот ги содржи и основните решенија на измените  кои се содржани во Предлог на Законот.

III. ОЦЕНА НА ФИНАНСИСКИТЕ  ПОСЛЕДИЦИ ОД ПРЕДЛОГОТ  НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
За спроведување на овој закон, не се потребни дополнителни финансиски средства од Буџетот на Република Македонија. 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНА ОБВРСКА ЗА ОДДЕЛНИ СУБЈЕКТИ

За спроведување на овој закон не се потребни дополнителни финансиски средства од Буџетот на Република Македонија.
V.СКРАТЕНА ПОСТАПКА ЗА ДОНЕСУВАЊЕ НА ПРЕДЛОГ НА ЗАКОНОТ ЗА ИЗМЕНУВАЊЕ НА ЗАКОНОТ ЗА ИСПЛАТА НА ПЛАТА И ДРУГИТЕ НАДОМЕСТОЦИ НА ИЗБРАНИ И ИМЕНУВАНИ ЛИЦА ВО РЕПУБЛИКА МАКЕДОНИЈА

Со оглед на тоа што не се работи за обемен и сложен закон согласно со член 170  од Деловникот на Собранието на Република Македонија ( “Службен весник на РМ” бр. 91/08),  се предлага овој закон  да се донесе по скратена постапка.
ПРЕДЛОГ НА ЗАКОН
за изменување на Законот за плата и други надоместоци на избрани и именувани лица во Република Македонија
Член 1


Во Законот за изменување и дополнување на Законот за плата и други надоместоци на избрани и именувани лица во Република Македонија ("Службен весник на Република Македонија" бр. 97/2010 и 11/2012),  членот 3 се менува и гласи: 

"Платите на избраните и именуваните лица во Републиката во 2013 година може да се зголемат за 5% започнувајќи со исплатата на платите за декември 2013  година ."
Член 2


Се задолжува Законодавно-правната комисија на Собранието на Република Македонија во рок од 30 дена од денот на објавувањето на овој закон да утврди Пречистен текст на Законот за плата и други надоместоци на избрани и именувани лица во Република Македонија.    

Член 3

 Овој закон влегува во сила осмиот ден од денот на објавувањето  во "Службен весник на Република Македонија", а ќе се применува со исплатата на платите за  декември 2013 година.  

ОБРАЗЛОЖЕНИЕ НА ПРЕДЛОГ  НА ЗАКОНОТ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ
Сo членот 1 од Законот за изменување на Законот за плата и други надоместоци на избрани и именувани лица во Република Македонија  ("Службен весник на Република Македонија" бр. 97/2010 и 11/2012), се предвидува можност за корекција на правото на пораст на платите на избраните и именуваните лица во Република Македонија  за 5% за месец декември 2013 година. 
Корекцијата на правото на пораст на платите за утврдениот процент се предлага да се врши со исплатата на плата за месец декември 2013 година.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Измената на Законот е соодветна  на обезбедените средства за плати за избраните и именуваните лица во Република Македонија на кои се однесува законот.  
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Предложените измени на Законот ќе придонесат  исплата на платите во рамките на планираните средства од Буџетот на Република Македонија. 
Текст на Одредби  од Законот кои се менуваат  

Член 3 
Во Законот за изменување и дополнување на Законот за плата и други

надоместоци на избрани и именувани лица во Република Македонија ("Службен

весник на Република Македонија" бр. 97/10 и 11/2012),  членот 3  се

менува и гласи:

"Платите на избраните и именуваните лица во Републиката во 2012 година

може да се зголемат за 5% започнувајќи со исплатата н аплатите  за декември 2012 година."















